ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 1-Ի N 577-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 
1. Ընթացիկ իրավիճակը և Նախագծի ընդունման անհրաժեշտությունը
2019 թվականի հուլիսի 10-ին ՀՀ Ազգային ժողովի կողմից ընդունվել է և նույն թվականի հուլիսի 23-ին ՀՀ նախագահի կողմից ստորագրվել է «Մարդու իրավունքների եվրոպական դատարանում Հայաստանի Հանրապետության ներկայացուցչի մասին» օրենքը (այսուհետ՝ Օրենք), որի ընդունմամբ առաջին անգամ օրենքի մակարդակով կարգավորվեց Մարդու իրավունքների եվրոպական դատարանում (այսուհետ՝ Եվրոպական դատարան) Հայաստանի Հանրապետության ներկայացուցչության ոլորտը: 

Օրենքի ընդունման անհրաժեշտությունը պայմանավորված էր Եվրոպական դատարանում աշխատանքի նոր մեթոդների ներդրմամբ և, որպես հետևանք, ծանրաբեռնվածության աճով, ինչպես նաև Եվրոպական դատարանի կողմից քննարկվող հարցերի էապես բարդացմամբ: Այս քայլով առավել հստակ ու համապարփակ կարգավորվեց Ներկայացուցչի կարգավիճակը, նրա նշանակման և փոխարինման կարգը, Ներկայացուցչի լիազորությունների շրջանակը և հարաբերակցությունը պետական և տեղական ինքնակառավարման մարմինների և դրանց պաշտոնատար անձանց հետ, ինչպես նաև Ներկայացուցչի գրասենյակի նպատակն ու խնդիրները:

Մինչ Օրենքի ընդունումը Ներկայացուցչի ինստիտուտին վերաբերող հարցերի իրավական կարգավորման հիմքը ՀՀ կառավարության 2017 թվականի հունիսի 1-ի N 577-Ն որոշումն էր, որը Ներկայացուցչի լիազորությունները և վերջինիս ներկայացվող պահանջները սահմանում է շատ ընդհանրական: 
2. Առաջարկվող կարգավորման բնույթը
Հիմք ընդունելով, որ Օրենքի ընդունմամբ Ներկայացուցչի կարգավիճակի և լիազորությունների հետ կապված հարաբերությունները կարգավորվում են ավելի բարձր ուժ ունեցող իրավական ակտով, Նախագծով առաջարկվում է ուժը կորցրած ճանաչել ՀՀ կառավարության 2017 թվականի հունիսի 1-ի N 577-Ն որոշումը:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արդարադատության նախարարության կողմից:
4. Ակնկալվող արդյունքը
Նախագծի ընդունմամբ ուժը կորցրած կճանաչվի ՀՀ կառավարության 2017 թվականի հունիսի 1-ի N 577-Ն որոշումը:
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՀՈՒՆԻՍԻ 1-Ի N 577-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2017 թվականի հունիսի 1-ի N 577-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսում:
ՏԵՂԵԿԱՆՔ

«Հայաստանի Հանրապետության կառավարության 2017 թվականի հունիսի 1-ի N 577-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
